
Shri Brahmanyatirtha Mangala Ashtakam

શ્રીબ્રહ્મણ્યતીર્થમઙ્ગલાષ્ટકમ્

શ્રીમાનત્ર દિવાકરઃ કરુણયા બ્રહ્મૌઘવાઞ્છાકૃતે
શ્રીમત્પૂગવનાન્વવાયતિલકાદ્રામાર્યવિપ્રોત્તમાત્ ।

લબ્ધ્વાજન્મ નૃસિંહસેવનરતઃક્ષોણીસુચિન્તામણિઃ 
શ્રીબ્રહ્મણ્ય ઇતીરિતઃ સ ભુવિ નઃ કુર્યાન્મુનિર્મઙ્ગલમ્  ॥ ૧॥

પૂર્વં શુભ્રતનુઃકલાનિધિરસૌ લીઢસ્તમોજિહ્વયા
માલિન્યસ્ય વશો યદીયયશસાં ત્રૈલોક્યગાનાં કરૈઃ ।

ધાવલ્યં પુનરાપ્તવાનપિ હ્રસત્યન્યપ્રભાલાભતઃ
શ્રીબ્રહ્મણ્યયતીશ્વરઃ સ ભુવિ નઃ કુર્યાત્પરં મઙ્ગલમ્  ॥ ૨॥

યદ્વાદાભિધસિંહનાદમતુલં   વાદીન્દ્રદન્તાવલાઃ
શ‍ૃણ્વન્તઃકિલ દૂરતોઽપિ ચકિતા દિક્કન્દરં પ્રાદ્રવન્ ।

સોયં શ્રીયતિરાજશૂરમૃગરાટ્ વૃન્દાવને સંવસન્ગ્
શ્રીબ્રહ્મણ્યવરાભિધઃ સ ભુવિ નઃ કુર્યાત્પરં મઙ્ગલમ્  ॥ ૩॥

યસ્યશ્રીકરપઙ્કજાદૃતમહામન્ત્રાક્ષતૈઃસાધિતાઃ
સર્વેભીષ્ટચયાઃસુરદ્રુમવરૈર્દાતું ન શક્યા હિ તે ।

યદ્વૃન્દાવનમૃત્તિકાધૃતિરહો  ક્રૂરગ્રહોદ્ભઞ્જિકા
શ્રીબ્રહ્મણ્યયતીશ્વરઃ સ ભુવિ નઃ કુર્યાત્પરં મઙ્ગલમ્  ॥ ૪॥

શ્રીભાસ્વાનપરોયમાન્તરતમસ્તોમસ્ય સમ્ભેદકો
ગોભિશ્ચિત્રસુવર્ણરમ્યતનુભિઃસાધ્વબ્જસંહર્ષકઃ ।

કિઞ્ચાતિગ્મરુચિર્મનુષ્યસુદૃશાં હર્ષેણ દૃશ્યાકૃતિઃ
શ્રીબ્રહ્મણ્યવરાભિદઃ સ ભુવિ નઃ કુર્યાત્પરં મઙ્ગલમ્  ॥ ૫॥

સંસારામ્બુનિધૌ તરઙ્ગનિચયૈઃસન્તાડિતાનાં  સતામ્
નિત્યં પારમિતઃપરં મૃગયતામાલમ્બનાપેક્ષિણામ્ ।

જ્ઞાનાભિખ્યદૃઢોડુપેન વિલસન્ સન્તારકો નાવિકઃ
શ્રીબ્રહ્મણ્યવરાભિધઃ સ ભુવિ નઃ કુર્યાન્મુનિર્મઙ્ગલમ્  ॥ ૬॥

શ્રીબ્રહ્મણ્યતીર્થમઙ્ગલાષ્ટકમ્

યદ્વૃન્દાવનમિન્દિરેશકરુણાવૃન્દસ્ય  સન્દાયકમ્
મન્દારદ્રુમવજ્જનેષ્ટનિચયં સમ્પાદયત્પાવનમ્ ।

સાન્દ્રાનન્દકદમ્બમૂર્તિરુચિરં   સદ્વૃન્દસંસેવિતમ્
શ્રીબ્રહ્મણ્યવરાભિધઃ સ ભુવિ નઃ કુર્યાન્મુનિર્મઙ્ગલમ્  ॥ ૭॥

સેવ્યા કણ્ચનદીપવિત્રસલિલારામાપ્રમેયો હરિઃ
ક્ષેત્રં જ્ઞાનસુમણ્ટપાખ્યમનિશં હ્યબ્બૂરુનામ્નાસ્તિયત્ ।

તદ્રમ્યસ્થલભૂષણં વરગુરુર્વૃન્દાવનં તદ્ગતઃ
શ્રીબ્રહ્મણ્યયતીશ્વરશ્ચ ભુવિ નઃ કુર્યાત્પરં મઙ્ગલમ્  ॥ ૮॥

ઇત્યેતદ્વરમઙ્ગલાષ્ટકમિદં  શ્રીનિવાસોદિતં
સર્વાભીષ્ટકરં પ્રભાતસમયે ભક્ત્યા પઠન્ માનવઃ ।

માઙ્ગલ્યાદિશુભક્રિયાસુ  ચ વદન્ બ્રહ્મણ્યકારુણ્યતઃ
સુજ્જાનં વિવિધાર્થસિદ્ધિમપિ સ પ્રાપ્નોત્યસૌ મઙ્ગલમ્  ॥ ૯॥

ઇતિ શ્રીમદ્વ્યાસરાજગુરુવરવિરચિતં
શ્રીબ્રહ્મણ્યતીર્થમઙ્ગલાષ્ટકં  સમાપ્તમ્ ।

